


Magistrat Dr. Dennis Montebello BA. LL.D.

Illum, 18 ta’ Mejju 2001.
Awvviz Nru: 1232/98

Gasan Insurance Agency Limited
bhala rappresentatrici tas-socjeta’
estera General Accident Fire and Life
Assurance Corporation p.l.c

Vs
Emanuel Abdilla
I1-Qorti;

Rat l-avviz permezz ta’ liema l-atturi talbu I-kundanna tal-konvenut
ghall-hlas tas-somma ta’ sitt mija tnejn u sebghin lira Maltin u dsatax-il
centezmu (Lm672.19c) jew somma ohra verjuri, liema somma s-socjeta’
attrici kienet obbligat li thallas a tenur tal-Kapitolu 104 tal-Ligijiet ta’
Malta wara li nghatat sentenza kontra I-konvenut fit-12 ta’ Lulju 1996
fil-kawza fl-ismijiet ‘Fogg Limited vs Emanuel Abdilla’ (Citaz Nru 166/96
NA 1805/96DS), liema kawza kienet tirrigwarda incident tat-traffiku i
sehh fis-6 ta’ Marzu 1991 waqt li 1-konvenut kien ged isuq il-vettura
numru T-8699 liema vettura kienet assikurata mas-socjeta’ attrici meta
sehh I-imsemmi incident, u ghal liema incident il-konvenut mhux biss
m’ghamilx claim, izda wkoll naqas li jaghti avviz lill-assikurazzjoni
bil-proceduri legali li kienu ged jittiehdu kontra tieghu u b’hekk kien
hemm ksur tal-kundizzjonijiet tal-polza Kkif ser jigi spjegat ahjar



fit-trattazzjoni tal-kawza.

Bl-ispejjez komprizi dawk ta’ ittra ufficjali tas-17 ta’ Novembru 1997 u
tal-Mandat ta’ Qbid kawtelatorju pprezentat kontestwalment ma’ dan
I-Avviz kontra I-konvenut li gie ngunt ghas-subizzjoni. U bl-imghaxijiet
legali mid-data tan-notifika ta’ dan 1-avviz.

Semghet il-provi li gew prodotti;
Rat id-dokumenti esebiti;

Rat I-atti kollha tal-process;
Ikkunsidrat:

Ghalkemm il-konvenut ma pprezentax nota tal-eccezzjonijiet huwa kien
deher fis-seduta tal-11 ta’ Dicembru 1998 u hemmhekk kien ikkontesta
t-talbiet attrici u anke xehed in subizzjoni fejn iddikjara illi huwa
m’ghandux jaghti xi flus lill-atturi.

Ghaldagstant, stante din il-kontestazzjoni jispetta lill-atturi illi jippruvaw
dak illi huma geghdin jallegaw. Din il-prova kellha tikkonsisti fi prova cara
u preciza tal-ksur tal-kundizzjonijiet tal-polza ta’ assikurazzjoni da parte
tal-konvenut; fi prova li effettivament l[-ammont indikat fl-avviz gie
imhallas mill-kumpanija attrici abbazi tal-istess polza ta’ assikurazzjoni u
tigi prezentata l-ircevuta relattiva; u fi prova wkoll illi I-konvenut kien,
kontra I-kundizzjonijiet tal-polza ta’ assikurazzjoni, naqas illi jinforma
lill-kumpanija assikuratrici tieghu bil-kollizzjoni u bil-proceduri illi kellu
pendenti kontra tieghu u li fl-ahharnett kien ser ikollha taghmel tajjeb
ghalihom il-kumpanija assikuratrici.

Izda mill-provi prodotti I-kumpanija attrici la pproduciet il-polza ta’
assikurazzjoni sabiex jigu indikati liema huma I-kundizzjonijiet illi
I-konvenut allegatament kiser u langas ma saret il-prova dwar id-danni li
hija soffriet a bazi tal-allegati nuqgasijiet tal-konvenut u dwar x’kienet
is-somma illi hija effettivament hallset a bazi tal-istess polza.

Inoltre I-provi prodotti mill-kumpanija attrici dwar l-allegat diportament
tal-konvenut, langas ma huma indikattivi bizzejjed li 1-konvenut nagas illi
jinforma lill-assikuraturi tieghu bil-proceduri legali pendenti kontra tieghu.

Infatti mid-deposizzjoni ta’ Paul Buttigieg, illi huwa wiehed mid-dirigenti
tas-socjeta’ Buttigieg Brokers Limited illi kienu agenti tal-kumpanija



assikuratrici, jirrizulta illi 1-konvenut kien effettivament ghadda fl-ufficju
ta’ dawn il-Brokers bic-citazzjoni spedita lilu li kienet tirrigwarda
I-kollizjoni ‘de quo’ u dan il-fatt biss kellu jiftiechem bhala notifika
sufficjenti lill-assikuraturi tieghu illi huwa kien gie citat quddiem il-Qorti
in konnessjoni mal-kollizzjoni in kwistjoni.

Infatti l-istess Paul Buttigieg, illi ghandu jitgies bhala rapprezentant
tal-kumpanija assikuratrici, wassal lill-istess konvenut Emanuel Abdilla
fl-ufficju ta’ Gasan Insurance Agency armat bic-citazzjoni.

Inoltre anke mill-korrispondenza spedita mill-kumpanija attrici jirrizulta
illi xi forma ta’ claim il-konvenut kien ghamel u dan huwa ipprovat anke
mid-dokument EA1 a fol 24 tal-process meta fit-8 ta’ Mejju tal-1996
kienet saret interpellazzjoni mill-konvenut lill-kumpanija attrici
b’referenza ghall-'motor claim’ u gie indikat in-numru. Dan huwa
indikattiv bizzejjed illi xi forma ta’ claim il-konvenut kien ukoll ghamel
mal-kumpanija assikuratrici .

Ghaldagstant il-Qorti ssib illi I-atturi ma waslux ghall-prova sufficjenti
minnhom rikjesta u ghaldagstant tichad it-talba attrici.

Bl-ispejjez kontra I-atturi.

S.Farrugia Magistrat
Dep/Reg









